
SAOPŠTENJE ZA JAVNOST

          Sastanak predstavnika Agencije za zaštitu ličnih podataka u BiH 
                                              sa delegacijom Ukrajine

Danas su Agenciju za zaštitu ličnih podataka u Bosni i Hercegovini  službeno posjetili  g. Oleksandr Lavrinović, Ministar pravde Ukrajine i g. Oleksandr Levčenko, Ambasador Ukrajine u Bosni i Hercegovini sa svojim saradnicima.

Zvanični sastanak Direktora Agencije g. Petra Kovačevića sa delegacijom Ukrajine iniciran je zbog posebnog interesa ukrajinske strane za zakonodavstvo Bosne i Hercegovine na polju zaštite ličnih podataka, kao i za djelatnost Agencije.
Agencija za zaštitu ličnih podataka u Bosni i Hercegovini i Državna služba Ukrajine za zaštitu ličnih podataka, koja djeluje pri Ministarstvu pravde Ukrajine, potpisale su 2011. godine Memorandum o saradnji o institucionalnoj izgradnji sistema zaštite podataka.
Osiguravanje djelotvorne zaštite ličnih podataka i privatnosti važno je za razvoj i održivost svakog demokratskog društva, kao dodatna garancija za djelotvorno ostvarivanje i ostalih osnovnih prava i sloboda.
Osnovna tema današnjeg sastanka bio je značaj zaštite ličnih podataka, priznajući doprinos europskih standarda o zaštiti ličnih podataka u institucionalnoj izgradnji obje države, te  uzimajući u obzir zajednički interes u razvoju bilateralne saradnje na polju zaštite podataka. Izražena je potreba za nastavkom i poboljšanjem saradnje kroz razmjenu informacija i međusobnih iskustava, te uspostavom čvršćih veza na ekspertnom nivou.

